ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը պայմանավորված է գյուղատնտեսության ոլորտում իրականացվող աջակցության ծրագրերի շրջանակում ծագած պարտավորությունների կատարման, ինչպես նաև շարունակականության ապահովման անհրաժեշտությամբ։

Ընթացիկ իրավիճակը և խնդիրները
1022-12001 Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրի 2022 թվականի հաստատված բյուջեն կազմում է 9.8 մլրդ դրամ, որից սույն թվականի հունիսի 1-ի դրությամբ վճարվել է 5.0 մլրդ դրամը, մնացորդը կազմում է 4.8 մլրդ դրամ։ Ծագած պարտավորությունները կատարելու համար անհրաժեշտ ֆինանսավորումը, ըստ հաշվարկների, կկազմի 12.3 մլրդ դրամ, այսինքն՝ լրացուցիչ անհրաժեշտ է 2.5 մլրդ դրամ (վարկային հաշվիչը կցվում է)։ Ընդ որում՝ ծրագրի 2022 թվականի բյուջետային հայտը ներակայացվել է շուրջ 12.0 մլրդ դրամի պահանջարկով, սակայն հաստատվել է 9.8 մլրդ դրամը` պայմանով, որ ավել ֆինանսավորում կտրամադրվի միայն լրացուցիչ ֆինանսական միջոցների անհրաժեշտության դեպքում։
1022-12004 Գյուղատնտեսական հումքի մթերումների (գնումների) նպատակով տրամադրվող վարկերի տոկոսավճարների սուբսիդավորում միջոցառման գծով ներկայացված բյուջետային հայտով 2022 թվականի համար պահանջվել է 4,113,597.7 հազ. դրամ ֆինանսական միջոցներ, սակայն բյուջեով հաստատվել է 2,300,000.0 հազ. դրամ։ 2022 թվականի հունիսի 1-ի դրությամբ փաստացի վճարվել է 1,700,093.0 հազ. դրամը, 2022 թվականի 1-ին կիսամյակի կտրվածքով պարտավորությունը հաշվարկվել է 1,985,556.2 հազ. դրամի չափով ԳՖԿ-ի կողմից ներկայացված փաստացի պարտավորությունների հիման վրա, ինն ամսով՝  3,067,957.9 հազ. դրամ, տարով՝  3,909,900.0 հազ. դրամ հաշվարկը ներկայացվել է ըստ  վարկայի հաշվիչների (վարկային հաշվիչը կցվում է)։ Նշված պարտավորությունները հաշվարկվել են միայն փաստացի տրված վարկային պորտֆելի դիմաց՝ իսկ, ըստ նախանական կանխատեսումների՝ տարեկան պարտավորության կատարման համար կպահանջվի 4,113,597.7 հազ. դրամ, ընդ որում վարկային հաշվիչների և փաստացի ստանձնած պարտավորությունների մեջ առկա անհամապատասխանությունները պայմանավորված են վարկային պորտֆելի տրամադրման ժամկետներով և իրականացված մարումներով: Միաժամանակ տեղեկացվում է, որ Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրում ՀՀ կառավարության 15․04․2022թ․ N 506-Լ որոշմամբ կատարվել է փոփոխություն, ըստ որի՝ 2020 թվականին տրամադրված վարկերի համար սահմանված մայր գումարի մարման, իսկ 2021 թվականին տրամադրված վարկերի համար սահմանված արտոնյալ և մայր գումարի մարման համար սահմանված ժամկետները կարող են երկարաձգվել մինչև 6 ամիս ժամկետով՝ ծրագրին մասնակից ֆինանսական կառույցների և շահառուների փոխադարձ համաձայնությամբ։
1022-12005 Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության ծրագրի 2022 թվականի հաստատված բյուջեն կազմում է 307.9 մլն դրամ, որից փաստացի հատկացվել է 183.5 մլն դրամը, մնացորդը կազմում է 124.4 մլն դրամ։ Սույն թվականի մարտի 31-ի դրությամբ սուբսիդավորման գումարի հայտը կազմել է 438.8 մլն դրամ, այսինքն՝ պարտավորությունը կկազմի 255.3 մլն դրամ։ Բացի այդ ապահովագրական ընկերությունների կողմից կանխատեսվում է ևս 100.0 մլն դրամի սուբսիդավորման հայտ, այսինքն ծրագրի շրջանակում պահանջվող լրացուցիչ ֆինանսավորումը կկազմի՝ 230.9 մլն դրամ։ Ծրագրի 2022 թվականի ֆինանսավորման հայտը ներկայացվել է 721.9 մլն դրամի պահանջարկով, սակայն հաստատվել է 307.9 մլն դրամը։
1187-12002 Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում միջոցառման գծով 2022 թվականի պետական բյուջեով նախատեսվել է 1,084,800.0 հազ. դրամ գումար՝ 986,6 հա-ի չափով հիմնված ինտենսիվ այգիների և հատապտղանոցների համար տրամադրված վարկերի տոկոսադրույքների սուբսիդավորման նպատակով, սակայն ՀՀ ԷՆ ԳՏՏԶ ԾԻԳ ՊՀ-Ի ԳՖԿ-ի կողմից ներկայացված ճշգրտված հաշվետվության համաձայն 2018-2021 թվականներին ՀՀ մարզերում հիմնվել է 1549.36 հա-ի ինտենսիվ այգիներ և հատապտղանոցներ, որի համար փաստացի տրամադրվել է 19,126,226,570.0 հազ դրամ վարկ, որոնց տոկոսադրույքը սուբսիդավորելու համար 2022 թվականին անհրաժեշտ է 2,443,484.8 հազ. դրամ գումար (վարկային հաշվիչը կցվում է)։ 
1187-12003 Հայաստանի Հանրապետությունում գյուղատնտեսական տեխնիկայի լիզինգի աջակցության ծրագրի 2022 թվականի հաստատված բյուջեն կազմում է 524.7 մլն դրամ (ճշտված բյուջեն՝ 514.7 մլն դրամ), որից սույն թվականի հունիսի 1-ի դրությամբ վճարվել է 266.9 մլն դրամը, մնացորդը կազմում է 247.8 մլն դրամ։ Ծագած պարտավորությունները կատարելու համար անհրաժեշտ ֆինանսավորումը կկազմի 664.8 մլն դրամ, այսինքն՝ լրացուցիչ անհրաժեշտ է 150.1 մլն դրամ (վարկային հաշվիչը կցվում է)։ Ընդ որում ծրագրի 2022 թվականի հայտը ներկայացվել է շուրջ 719.5 մլն դրամի պահանջարկով, սակայն հաստատվել է 524.7 մլն դրամը։
1187-12004 Հայաստանի Հանրապետությունում ագրոպարենային ոլորտի սարքավորումների լիզինգի պետական աջակցության ծրագրի գծով 2022 թվականին համար ներկայացված բյուջետային հայտով պահանջվել է 1,458,922.428 հազ. դրամ, սակայն բյուջեով հաստատվել է 1,146,623.8 հազ. դրամը։ 2022 թվականի հունիսի 1-ի դրությամբ փաստացի վճարվել է 715,691.0 հազ. դրամը, 2022 թվականի 1-ին կիսամյակի կտրվածքով պարտավորությունը կազմում է 1,131,373.6 հազ. դրամ, ըստ ԳՖԿ-ի կողմից ներկայացված փաստացի տվյալների, ինն ամսով՝ 1,755,800.0 հազ. դրամ, տարով՝ 2,301,900.0 հազ. դրամ ըստ վարկային հաշվիչներով հաշվարկված կանխատեսումների (վարկային հաշվիչը կցվում է)։ Նշված պարտավորությունները հաշվարկվել են միայն փաստացի տրված վարկային պորտֆելով՝ հաշվի առնելով ՀՀ ֆինանսների նախարարության առաջարկությունը:
1187-12006 Հայաստանի Հանրապետության գյուղատնտեսությունում կարկտապաշտպան  ցանցերի  ներդրման  համար  տրամադրվող  վարկերի տոկոսադրույքների սուբսիդավորման միջոցառման գծով 2022 թվականի պետական բյուջեով նախատեսվել է 20,884.4 հազ. դրամ 102.2 հա-ի համար, սակայն Հ ԷՆ ԳՏՏԶ ԾԻԳ ՊՀ-Ի ԳՖԿ-ի կողմից ներկայացված հաշվետվության համաձայն 2018-2021 թվականներին ՀՀ մարզերում ներդրվել է 118.3 հա-ի կարկտապաշտպան ցանցեր, որոնց համար փաստացի հատկացվել է 425,300.0 ՀՀ դրամ վարկ, որոնց տոկոսադրույքը սուբսիդավորելու համար 2022 թվականին անհրաժեշտ է 25,825.1 հազ. դրամ գումար (վարկային գործիքը կցվում է)։ Այսպիսով միջոցառման համար անհրաժեշտ է լրացուցիչ 4,940.7 հազ. դրամ գումար։
[bookmark: _Hlk88744283]1187-12008 «Հայաստանի Հանրապետությունում 2019-2024 թվականների տավարաբուծության զարգացման» միջոցառման գծով 2022 թվականի բյուջետային հայտով պահանջվել է 191.018 մլն. դրամ, պետական բյուջեով հատկացվել է 71.875 մլն. դրամ, սակայն ՀՀ ԷՆ ԳՏՏԶ ԾԻԳ ՊՀ-Ի ԳՖԿ-ի կողմից ներկայացված հաշվետվության համաձայն 2019-2021 թվականին ֆինանսական կառույցների կողմից 1490 գլուխ տոհմային խոշոր եղջերավոր կենդանիների ձեռքբերման նպատակով փաստացի տրամադրվել է 1444.0 մլն. դրամի վարկային պորտֆել, որի տոկոսադրույքը սուբսիդավորելու համար 2022 թվականին անհրաժեշտ է 151.26 մլն. դրամ։ Բացի այդ, 2022 համար կանխատեսվող շուրջ 520 գլուխ տոհմային կենդանի ձեռք բերելու համար տրամադրվող վարկերը սուբսիդավորելու նպատակով անհրաժեշտ կլինի ևս 38.93 մլն. դրամ։ Այսպիսով, միջոցառման գծով անհրաժեշտ է լրացուցիչ 118.3 մլն. դրամ, որից 79.3 մլն. դրամը 2019-2021 թվականին տրամադրված վարկերը սուբսիդավորելու համար և 39.0 մլն. դրամը 2022 թվականին ձեռքբերվող կենդանիների համար տրամադրված վարկերը սուբսիդավորելու համար (վարկային հաշվիչը կցվում է)։
Վերոնշյալ  118.3 մլն. դրամից  26.13 մլն. դրամը առաջարկվում է վերաբաշխել  1187 ծրագրի 12012. Հայաստանի Հանրապետությունուն ոչխարաբուծության և այծաբուծության զարգացմանը աջակցության միջոցառմամբ նախատեսված ֆինանսական միջոցներից։ Միաժամանակ տեղեկացվում է, որ նվազեցվող գումարը տարվա ընթացքում վերականգնելու անհրաժեշտությունը բացակայում է։
1187-12009. Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն միջոցառմամբ 2022 թվականի պետական բյուջեով նախատեսվել է 85 հա ինտենսիվ այգիների և հատապտղանոցների հիմնման ծախսերի փոխհատուցում՝ 462.5 մլն. դրամի չափով: Միջոցառման գծով տարեկան հատկացված միջոցները արդեն իսկ առաջին կիսամյակում ամբողջությամբ տրամադրվել են, և ևս լրացուցիչ կնքվել են 87.8 հեկտար ընդհանուր տարածքով ինտենսիվ այգիների և հատապտղանոցների հիմնման ծախսերի փոխհատուցման պայմանագրեր՝ մոտ 507.0 մլն դրամ փոխհատուցման ենթակա գումարի չափով: Ընդհանուր առմամբ միջոցառմանը մասնակցելու համար հայտ է ներկայացրել 120 շահառու՝ շուրջ 389.56 հեկտար այգեհիմնման նպատակով՝ 2.9 մլրդ դրամ փոխհատուցման ենթակա գումարով: Ելնելով նշվածից և հաշվի առնելով Նախարարության կողմից իրականացված ուսումնասիրությունները՝ 2022 թվականի ընթացքում կանխատեսվում է, որ դիմումներով ներկայացված 389.56 հեկտարից կհիմնվի 85 հեկտարը՝ 500.0 մլն դրամ փոխհատուցման չափով:
Հաշվի առնելով վերոգրյալը՝ միջոցառմամբ անհրաժեշտ է լրացուցիչ ներգրավել 814,158.1 հազ. դրամ ֆինանսական միջոցներ:
1187-12010 «Ոռոգման արդիական համակարգերի ներդրման համար պետական աջակցություն» միջոցառման շրջանակում հատկացված միջոցների չօգտագործումը պայմանավորված է տնտեսավարողների կողմից կատարված ծախսերի փոխհատուցման ոչ գրավիչ տոկոսով, ինչպես նաև ՀՀ կառավարության 03.06.2021թ. թիվ 927-Լ որոշմամբ հաստատված «Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում» ծրագրի առավել արդյունավետ պայմանների առաջարկով:
Ելնելով վերոգրյալից Նախագծով առաջարկվում է միջոցառմամբ հատկացված 13000.0 հազ դրամը հատկացնել «12015. Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում» միջոցառմանը: Միաժամանակ տեղեկացվում է, որ նվազեցվող գումարը սույն տարվա ընթացքում վերականգնելու անհրաժեշտությունը բացակայում է:
  1187-12014  «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառմամբ 2022 թվականի պետական բյուջեով նախատեսվել է 918,566.3 հազ. դրամ ֆինանսական միջոցներ՝ 338 հեկտար ինտենսիվ այգիներ և հատապտղանոցներ հիմնելու նպատակով տրամադրված վարկերի տոկոսադրույքների սուբսիդավորման համար: ԳՖԿ-ի կողմից ներկայացված հաշվետվությունների համաձայն հիմնվել է 830.2 հեկտար ինտենսիվ այգիներ և հատապտղանոցներ (Ծրագրի մեկնարկը տրվել էր 2021 թվականի օգոստոսի 1-ից՝ պայմանով, որ մինչև 2022 թվականը սուբսիդավորում չի տրամադրվելու: Ծրագրով նախատեսվում է, բացի ինտենսիվ այգիներից, որպես առանձին բաղադրիչ սուբսիդավորել նաև կարկտապաշտպան ցանցերի տեղադրման, ոռոգման արդիական համակարգերի ներդրման և բարձրարժեք մշակաբույսերի ցանքատարածքների հիմնման նպատակով տրամադրված վարկերը, սակայն 2022 թվականի պետական բյուջեով նախատեսվել էր միայն ինտենսիվ այգիների և հատապտղանոցների հիմնման բաղադրիչը՝ պայմանով, որ պարտավորությունների առաջացման պարագայում լրացուցիչ կտրամադրվի անհրաժեշտ ֆինանսական միջոցները: Տեղեկացվում է, որ միջոցառմամբ 1-ին կիսամյակի դրությամբ տեղադրվել է 27.2 հեկտարի վրա կարկտապաշտպան ցանցեր, հիմնվել է 3.18 հա բարձրարժեք մշակաբույսերի ցանքատարածք, ինչպես նաև 181 հեկտարի վրա ներդրվել է արդիական ոռոգման համակարգեր: Նախագծով առաջարկվում է միջոցառմամբ ստանձնած պարտավորությունների իրականացման նպատակով հատկացնել լրացուցիչ 1,958,815.0 հազ. դրամ ֆինանսական միջոցներ (վարկային հաշվիչները կցվում են:
1187-12015 «Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում» միջոցառմամբ 2022 թվականի պետական բյուջեով նախատեսվել է 281,433.7 հազ. դրամ ֆինանսական միջոցներ՝ 25 հեկտար ինտենսիվ այգիների և հատապտղանոցների հիմնման ծախսերի փոխհատուցման նպատակով: Միջոցառման շրջանակներում կնքվել է 192.4 հեկտարի այգեհիմնման 63 պայմանագիր: Ըստ նախնական կանխատեսումների 2022 թվականի ընթացքում ներկայացված պայմանագրերից փոխհատուցման ենթակա կլինի մոտ 50 հեկտարը՝ 562,867.4 մլն դրամ փոխհատուցման չափով: Ծրագրով նախատեսվում է բացի ինտենսիվ այգիներից որպես առանձին բաղադրիչ փոխհատուցել նաև կարկտապաշտպան ցանցերի տեղադրման, ոռոգման արդիական համակարգերի ներդրման և բարձրարժեք մշակաբույսերի ցանքատարածքների հիմնման ծախսերը: Նախագծով առաջարկվում է միջոցառմանը հատկացնել ևս 381,433.7 հազ. դրամ ֆինանսական միջոցներ՝ 281,433.7 հազ. դրամը 25 հա այգեհիմնման, 100,000.0 հազ. դրամը ոռոգման արդիական համակարգերի ներդրման ծախսերի փոխհատուցման համար (շահառուների վերաբերյալ տեղեկատվությունը կցվում է: Միջոցառմամբ նախատեսված մյուս 2 բաղադրիչով՝ կարկտապաշտպան ցանցերի տեղադրման և բարձրարժեք մշակաբույսերի ցանքատարածքների հիմնման ծախսերի փոխհատուցման համար դեռևս ֆինանսական միջոցների ներգրավման անհրաժեշտություն չկա, քանի որ պայմանագրեր չկան: Միջոցառման համար անհրաժեշտ լրացուցիչ 381,433.7 հազ դրամից նախագծով առաջարկվում է 8,663.8 հազ. դրամը հատկացնել 1224-12004 «ՀՀ-ում աշնանացան ցորենի արտադրության խթանմանը պետական աջակցություն» միջոցառման չօգտագործված միջոցներից: Միաժամանակ տեղեկացվում է, որ սույն Ծրագիրը 2022 թվականի համար դեռևս հաստատված չէ, ուստի նվազեցվող ֆինանսական միջոցների հետագայում վերականգնելու հետ կապված կանխատեսում հնարավոր չէ իրականացնել. վերաբաշխումն իրականացվել է հաշվի առնելով առկա պարտավորությունները:

Կարգավորման նպատակը և բնույթը 
[bookmark: _GoBack]Գյուղատնտեսության ոլորտում իրականացվող աջակցության ծրագրերի շրջանակում ծագած պարտավորությունների կատարման, ինչպես նաև շարունակականության ապահովման նպատակով Նախագծով առաջարկվում է վերոնշյալ միջոցառումներին լրացուցիչ հատկացնել 5,951,599.3 հազ. դրամ, որից՝ 230,900.0 հազ. դրամը պաշտոնական դրամաշնորհներից ստացվող եկամուտներից, 5,714,069.3 հազ. դրամը՝ պահուստային ֆոնդի միջոցներից:
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։	
Իրավական ակտի կիրառման դեպքում ակնկալվող արդյունքը
Գյուղատնտեսության ոլորտում իրականացվող աջակցության ծրագրերի շրջանակում ծագած պարտավորությունների ապահովում:
Պետական բյուջեում ծախսերի և եկամուտների փոփոխությունը
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում եկամուտները և ծախսերը կավելանան 239,000.0 հազ. դրամով։ 
Միաժամանակ հայտնում ենք, որ նվազեցվող միջոցառումների ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
Կապը ռազմավարական փաստաթղթերի հետ
 Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Կառավարության 2021-2026թթ. ծրագրից նպատակ է դրվել շարունակել սուբսիդավորել գյուղատնտեսական վարկերի տոկոսադրույքները՝ ապահովելով մատչելի ֆինանսական ռեսուրսներ։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «գյուղատնտեսության ոլորտի մրցունակության և արդյունավետության բարձրացում» առաջնահերթությունում կարևորվում է գյուղատնտեսական վարկերի տոկոսադրույքների սուբսիդավորմանն ուղղված ծրագրերի իրականացումը։ ՀՀ կառավարության 2021-2026թթ.-ի ծրագրով նպատակ է դրվել առաջիկա 5 տարիներին ներդնել գյուղատնտեսական մշակաբույսերի ամբողջական ապահովագրությունը՝ ներառելով հիմնական մշակաբույսերը և շարունակել սուբսիդավորել ապահովագրավճարի 50-60%-ը, ընդլայնել ապահովագրվող ռիսկերի ցանկը, աշխարհագրությունը՝ ներառելով բոլոր մարզերը, ստեղծել նախադրյալներ կենդանիների ապահովագրության ներդրման համար։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Դիվերսիֆիկացում և ռիսկերի կառավարում» սկզբունքում և «Բարձրացնել գյուղատնտեսության ոլորտի մրցունակությունը և արդյունավետությունը» առաջնահերթությունում կարևորվում է գյուղատնտեսությունում ռիսկերի մեղմումը։ 
Կառավարության 2021-2026թթ. ծրագրով նպատակ է դրվել շարունակել գյուղատնտեսական տեխնիկայի լիզինգի օժանդակության ծրագիրը՝ յուրաքանչյուր տարի տեխնիկայի հավաքակազմը թարմացնելով առնվազն 500 միավոր գյուղատնտեսական տեխնիկայով։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «գյուղատնտեսության ոլորտի մրցունակության և արդյունավետության բարձրացում» առաջնահերթությունում կարևորվում է գյուղատնտեսական տեխնիկայի և սարքավորումների ձեռքբերման հասանելիության ապահովումը։  
 Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.4 Գյուղատնտեսություն» բաժնից:
